
Yn anffodus, nid oeddwn yn gallu gwneud y sesiwn micro-addysgu yn y brifysgol ac 
roeddwn yn bwriadu cwblhau'r elfen fideo o'r asesiad ar fy ail leoliad. 
 
Rwyf wedi creu tasg drawsgwricwlaidd i ddatblygu mathemateg ac iaith. Cynlluniais i 
wers Fathemateg ag elfen gref o iaith ynddi – sgiliau darllen a deall a threigladau. 
Defnyddiais fy ngwybodaeth a gefais yn y profiad hwn i greu'r wers hon. Mae'r athro 
dosbarth yn drilio iaith gyda'r plant bob dydd a mae lefel iaith y plant o safon uchel.   
O’r cychwyn, roedd herio a gwahaniaethu’n briodol i herio pob disgybl yn y dosbarth. 
Gwelwyd pum lefel o wahaniaethu mewn y gwers mathemateg yma. Sylweddolais er 
mor gryf oedd un bachgen yn ei waith rhif, y byddai gosod problemau ffracisynau i 
herio’r sgiliau darllen gan gynnwys yr angen i gywiro gwallau treigladau yn her 
bellach iddo. 
Maent yn gyfarwydd â gallu ateb cwestiynau yn gyflym ac nid ydynt wedi arfer gorfod 
darllen i ddod o hyd i'r wybodaeth. Felly, er nad oedd y fathemateg ei hun - lefel y 
cwestiynau yn heriol, a'r Gymraeg ei hun yn heriol, roedd y cysyniad o orfod gwneud 
y ddau yn heriol. 
 
Aeth y wers hon yn dda iawn. Roedd y plant i gyd yn gallu cael mynediad at y gwaith 
ac roedd pob unigolyn yn cael ei herio yn y dasg hon. Gwelodd y plant MAT fod y 
dasg hon yn heriol. Yn enwedig yr unigolyn sy'n alluog iawn mewn mathemateg. 
Fodd bynnag, wrth ddefnyddio damcaniaeth Viscott (2003) o barthau dysgu. Roedd 
yn amlwg bod yr unigolyn hwn yn mynd i lefel uwch o'i barth dysgu, nad oedd 
bellach yn barth cyfforddus. 
Wrth werthuso'r wers hon, sylweddolais fod angen mwy o strwythur I'r dasg ei hun. 
Er enghraifft, yn y wers hon rhoddais y nod a'r amcan a'r meini prawf llwyddiant i'r 
plant a dechreuodd y dasg. Fodd bynnag, teimlais y byddai mwy o strwythur wedi 
rhoi mwy o eglurder i'r plant. Felly, pan oeddwn yn cynllunio gwers debyg cyflwyniais 
strwythur lle'r oedd y plant yn cywiro'r camgymeriadau iaith yn gyntaf ac wedyn yn 
mynd ymlaen i ateb y cwestiynau mathemategol. Mae'r plant wedi gallu gweithredu 
ystod o wybodaeth flaenorol, o adio syml i dynnu, rhannu a lluosi. Roedd yn rhaid 
iddynt hefyd drosi rhifau o ffurf geiriau i ffurf rhif. Roedd y wers ffracsiwn hon yn 
gysyniad newydd iddynt eleni a gweithiodd y plant yn galed iawn i ateb y cwestiynau. 
 
 
Ers dechrau fy ngyrfa academaidd, rwyf wedi dysgu defnyddio fy ngallu i sgwrsio 
drwy gyfrwng y Gymraeg mewn modd academaidd. Fodd bynnag, fy mhrofiad i ar y 
cwrs hwn sydd wedi fy ngalluogi i wella fy ndefnydd a'm dealltwriaeth o'r iaith.  Yn 
ystod y lleoliad hwn, fe wnes i ddefnyddio fy amser er mwyn cael cymaint o adborth, 
gwybodaeth ac ymarfer â phosibl. Un agwedd yn benodol oedd yr iaith Gymraeg. 
Defnyddiais y cyfle hwn i well fy nealltwriaeth ac i wella fy ngallu. 



 
Nid oes cywilydd arnaf gyfaddef nad oeddwn yn llwyr ddeall treigladau ar lafar- 
Doeddwn i ddim yn gallu clywed y gwahaniaeth rhwng y synau cychwynnol, os oedd 
rhywbeth yn wrywaidd neu'n fenywaidd ac yn aml mi oeddwn yn gam-dreiglo. Fodd 
bynnag, mae'r lleoliad hwn wedi dysgu cymaint i mi am yr iaith ac rwy'n falch o 
ddweud bod gen i barch newydd ac rwyf eisiau datblygu fy iaith. 
Yn ystod ail floc fy lleoliad cyntaf cefais fy lleoli gydag athro sy'n wybodus iawn yn yr 
iaith Gymraeg a ddefnyddiais y cyfle hwn i ddysgu am nifer o agweddau ar addysgu 
ac yn benodol y Gymraeg.  Defnyddiais fy nhyddlyfr (gweler Atodiadau) i gadw 
gofnod ar wahanol batrymau iaith, geiriau a rheolau. Fe wnes i eu nodi yn fy llyfr 
gyda beiro goch i wahaniaethu oddi wrth y nodiadau a fwriedid ar gyfer y llyfr. Bu'r 
athro dosbarth yn drilio patrymau iaith gyda'r plant bob bore wrth gofrestru, roedd 
hyn yn gyfle gwych i mi arsylwi a chymryd nodiadau hefyd. Byddai'r athro dosbarth 
yn aml yn trafod gwahanol strategaethau gyda'r plant ac yn esbonio ' pam ' mae rhai 
rheolau ar waith. Defnyddiais gyfleoedd hefyd i ofyn cwestiynau i'r athro dosbarth am 
yr iaith a chyn I mi ofyn o leiaf un cwestiwn y dydd. Er enghraifft, ' sut ydyn ni'n 
gwybod a oes angen dau n ai peidio? '. Bu'r athro dosbarth a minnau yn trafod hyn, 
a rhannodd strategaeth er mwyn penderfynu a yw ei 2 'n' neu 1. Mae hon yn 
strategaeth nad wyf erioed wedi clywed amdani o'r blaen ac un yr wyf yn parhau i'w 
defnyddio ers hynny. Mae hwn yn un o nifer o strategaethau ac awgrymiadau yr wyf 
wedi'u dysgu ers bod ar leoliad.  Rwy'n llawer mwy hyderus wrth siarad Cymraeg ers 
y lleoliad hwn. Roeddwn i'n teimlo fy hyder yn tyfu wrth I mi fod ar leoliad ac roedd 
hyn yn fy ngalluogi i gywiro gwallau ieithyddol y plant (rhywbeth yr oeddwn yn teimlo 
nad oeddwn yn gallu ei wneud ar ddechrau'r bloc). Gallaf glywed treigladau'n awr, ac 
yr wyf yn gallu fy nghywiro fy hun. Er enghraifft, pan ddechreuais fy ail floc byddai'r 
athro dosbarth yn rhoi targedau Iaith i mi bob dydd. Am ryw reswm, ni allwn I glywed 
treigladau. Fodd bynnag, wrth i'm hyder a'm dealltwriaeth dyfu, roeddwn yn gallu fy 
nghywiro fy hun wrth siarad. Byddwn yn dweud rhywbeth fel ' heb gorffen ' yn aml ac 
yn cywiro fy hun yn gyflym ac yn dweud "heb offen" Nid oeddwn yn gallu gwneud 
hyn cyn y lleoliad hwn. 
 
Rwyf wedi dysgu llawer iawn o wybodaeth addysgu am fy lleoliad cyntaf, 
gwybodaeth y byddaf yn parhau i'w defnyddio, ei hymarfer a'i datblygu yn y dyfodol. 
Fodd bynnag, byddaf am byth yn ddiolchgar am y cyfle yr wyf wedi'i gael i ddysgu 
am y Gymraeg. Rwyf bob amser wedi bod yn falch fy mod yn gallu siarad Cymraeg 
ond erbyn hyn mae gennyf barch newydd i'r iaith a hoffwn barhau i ddatblygu fy 
ngwybodaeth o'r iaith gyda fy hyder newydd. 
 
 
 
 
 
 
 



Atodiadau  
 
Cynllun gwers y gwers yma  
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 



 
 
 
 
 
 
 
 



 
 

 
 
 
 
 
 
 
 
 
 
 
 
 
 
 
 
 
 
 
 
 

 
 
 



 
 
 
 
 
 
 
 



 
Taflen  
 
 
 

 
 



 
 
 
 
 
 
 
 
 
 
 



 
 
 
 
 
 
 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
Nodiau Iaith (Dydd Lyfyr) 
 
 
 







 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



Cymraeg (coleg) 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



Cynlluniau Gwers 

